
NOTIS PEMBERITAHUAN 09/2026

Kepada - SEMUA PENILAI BERDAFTAR DAN PENILAI PERCUBAAN
Tarikh : 21hb Mei 2026
Tuan/Puan,

ATURAN PENGAMBILAN PEKERJA DAN GANJARAN IMBUHAN (LANJUTAN KEPADA NOTIS PEMBERITAHUAN
LEMBAGA BIL. 4 TAHUN 2025)

Lembaga Penilai, Pentaksir, Ejen Harta Tanah dan Pengurus Harta (“Lembaga”) ingin menegaskan
sekali lagi keperluan yang telah ditetapkan di bawah Notis Pemberitahuan Lembaga 4/2025 bertarikh
26hb Mac 2025 berhubung aturan pengambilan pekerja dan ganjaran imbuhan bagi personel yang
terlibat dalam amalan penilaian.

Lembaga telah memerhatikan bahawa amalan pengambilan pekerja bagi fungsi berkaitan kerja
penilaian, termasuk Pembantu Penilaian, Eksekutif Penilaian dan Pegawai Penilaian berasaskan
komisen sepenuhnya atau secara gabungan separa gaji dan separa komisen masih berleluasa.

Bagi maksud Notis Pemberitahuan ini, ganjaran imbuhan kepada personel yang terlibat dalam fungsi
pekerjaan berkaitan penilaian fidak boleh distrukturkan berdasarkan kejayaan tugasan (success
basis), berdasarkan setfiap tugasan penilaian (per-valuation assignment) atau dikaitkan dengan
peratusan fi yang dijana daripada tugasan penilaian.

Bagi mengelakkan sebarang keraguan, istilah “komisen” sebagaimana dirujuk dalam Notis
Pemberitahuan ini hendaklah dibaca dalam konteks perenggan di atas.

Firma Berdaftar adalah diingatkan bahawa amalan sedemikian adalah melanggar keperluan
Lembaga, dan hendaklah memastikan pematuhan yang ketat terhadap Akta Penilai, Pentaksir, Ejen

Harta Tanah dan Pengurus Harta 1981 (Akta 242) serta Peraturan-Peraturan Penilai, Pentaksir dan Ejen
Harta Tanah 1986.

Lembaga akan menjalankan pemeriksaan dan audit secara rawak terhadap Firma Berdaftar,
sebarang ketidakpatuhan boleh menyebabkan tindakan tatatertib diambil terhadap Penilai Berdaftar
dan/atau Firma Berdaftar yang terlibat.

Sila ambil maklum dan patuhi perkara ini.

Sekian, terima kasih.

“MALAYSIA MADANYI"

“BERKHIDMAT UNTUK NEGARA"

ang menjalankan amanah,

MARIE JEROME ANTHONY

LEMBAGA PENILAI, PENTAKSIR, EJEN HARTA TANAH

DAN PENGURUS HARTA
Notis§2026/PA/ss



